
университети; 

Бабаджанов Атабек Давронбекович – юридик 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

IJTIMOIY-GUMANITAR FANLARNING 
DOLZARB MUAMMOLARI 
4-jild, 3-maxsus son (May, 2024). -430 bet. 

MUNDARIJA 

07.00.00 – TARIX FANLARI 

Tillaxodjayeva Hurshida Djumavayevna 
TURKISTONDA OILA VA NIKOH MUNOSABATLARINUNG O’ZIGA XOS JIHATLARI VA ROSSIYA 
IMPERIYASI BOSQINIDAN KEYIN MINTAQADA YUZ BERGAN DEMOGRAFIK  
JARAYONLAR .....................................................................................................................................................  16-24 

A’zamova Mahliyo Panji qizi 
ARIYANAM VAYJA GEOGRAFIK NOM TARIXI  ......................................................................................  25-29 

Xo‘jageldiyev Ibodulla Mamaradjab o`g`li 
DEMOGRAFIK XAVF XATARNI PAYDO QILADIGAN SHART – SHAROIT VA OMILLAR  ........  30-34 

Norboyev Sarvar Qahramon o’g’li 
SUG‘D TARIXIY GEOGRAFIYASIGA DOIR MULOHAZALAR (AHAMONIYLAR DAVRI  
MISOLIDA)  .........................................................................................................................................................  35-39 

Boboqulov Oxunjon Axmat o‘g‘li 
O‘ZBEKISTON SSR NING AFRIKA DAVLATLARI BILAN ILMIY-TEXNIKAVIY  
HAMKORLIGI  ....................................................................................................................................................  40-44 

Салаев Ихтиёр Бахтиёрович 
ХОРАЗМ ИМОРАТСОЗЛИГИДА ҒИШТНИНГ ТАЙЁРЛАНИШ УСУЛЛАРИ  ...........................  45-49 

Бабажанова Дилрабо Ражаповна 
“ЁДГОРГА ЕТИШИНГ!” .................................................................................................................................  50-56 

Тўйчибоев Баходир Босимович, Абдуматов Алишер Ахматкулович 

АКАДЕМИК АБДУЛАҲАД МУҲАММАДЖОНОВ ФАОЛИЯТИДА МИЛЛИЙ ЎЗЛИКНИ АНГЛАШ 

МАСАЛАСИ  .......................................................................................................................................................  57-61 

Atavullayeva Shaxlo Musoyevna 

YANGI O’ZBEKISTON TARAQQIYOTIDA OMMAVIY AXBOROT VOSITALARINING ROLI ...... 62-66 

Xolliyev Azizbek Go‘zalovich 

ROSSIYA TASHQI IQTISODIY ALOQALARINING MOLIYAVIY JIHATLARI (XIX ASRNING OXIRGI 

CHORAGI - XX ASR BOSHI) ...........................................................................................................................  67-73 

08.00.00 – IQTISODIYOT FANLARI 

To‘yсhiyev Elnurjon Kosim o‘g‘li 

RIVOJLАNАYOTGАN MАMLАKАTLАRDА MOLIYАVIY XIZMАTLАRDАN FOYDАLАNISH 

IMKONIYАTLАRI: MIKROMOLIYАLАSHTIRISH, FINTEСH VА INNOVАTSION MOLIYАVIY 

MАHSULOTLАRNING ROLINI OSHIRISH  ...............................................................................................  74-79 

Зарипов Хуршид Закир ўғли  

ХОРАЗМ ВИЛОЯТИДА ИНСОН КАПИТАЛИНИНГ РИВОЖЛАНИШИ ВА УНДАН САМАРАЛИ 

ФОЙДАЛАНИШ ДАРАЖАСИНИ БАҲОЛАШ ЙЎЛЛАРИ  ...................................................................  80-86 

Pazildinov Muxiddin Maxammadin o‘g‘li 

O‘ZBEKISTONDA ELEKTRON TIJORATNING RIVOJLANISH TENDENSIYALARI  .................  87-100 

Aytiyeva Sevarа Аllaberdiyevna 

O‘ZBEKISTONDA KICHIK TADBIRKORLIK SUB’EKTLARI TOMONIDAN YUK TASHISH XIZMATI 

KO‘RSATISHNING TASHKILIY-IQTISODIY ASOSLARINI TAKOMILLASHTIRISH  ..............  101-104 

Isayev Atabek Djurabayevich 

MONETAR REJIMLARINING TURLARI VA O'ZBEKISTONNING INFLYATSION TARGETLASHGA 
O'TISHI  ..............................................................................................................................................  105-112 

Алиева Надирахон Абдумаликовна 

ИПАКЧИЛИК КОРХОНАЛАРНИНГ ИННОВАЦИОН ФАОЛИЯТИНИ БОШҚАРИШ 

ЖАРАЁНИНИ РИВОЖЛАНТИРИШ ИМКОНИЯТЛАРИ  ......................................................  113-120 

Ruziyev Zafar Ikramovich 
KAPITAL BOZORI INFRATUZILMASINI RIVOJLANTIRISH YO‘LLARI  ....................................  121-127 

Azizkulov Bakhtiyar, Saifullayev Sanjarbek 
RAQAMLI IQTISODIYOT SHAROITIDA DAVLATNING MOLIYAVIY – INVESTITSION SIYOSATI 

НОЕВКЛИД ГЕОМЕТРИЯЛАР ЭЛЕМЕНТЛАРИ ЁРДАМИДА МАТЕМАТИКА 
ЎҚИТУВЧИЛАРИНИ КАСБИЙ МЕТОДИК ТАЙЁРЛАШ 

Аннотация. Мақолада ноевклид геометриялар элементлари ёрдамида математика ўқитувчиларининг 
касбий методик компетентлигини ривожлантириш ҳақида баён этилган. Муаллифнинг фикрича, 
математика ўқитувчиларида касбий фаолиятга бўлган қизиқишларини орттириш, методик 
компетенцияларини шакллантириш учун таълим жараёнида амалий ва ностандарт характердаги 
масалалар, масалан, евклид геометриясига ўзига хос алтернативаси ноевклид геометриялардан 
фойдаланиш мақсадга мувофиқдир. 
Калит сўз ва иборалар: ноевклид геометрия, элементлар, математика ўқитувчиси, касбий методик 
компетентлик, касбий фаолият, қизиқиш, ностандарт масала, евклид геометрия. 

Кириш. Ҳозирги вақтда халқ таълими тизими, мактаб, ўқув–тарбия иши ўз 

тараққиётининг шундай масъулиятли давридаки эндиликда ўқитиш ишини чуқур 

ўйлаб, моҳирона ташкил этмай туриб мактаб олдига қўйилган катта вазифани 

муваффақиятли  бажариш  қийин. 

Умумий ўрта таълим мактабларининг асосий вазифасидан бири, ўқувчиларга  

жамият ва фан–техника тараққиётининг ҳозирги талабларига жавоб берадиган умумий 

ўрта маълумот бериш,  ўқувчиларга фанларнинг асосларини чуқур ва мустаҳкам 

ўргатиш, уларни ўз билимларини узлуксиз такомиллаштиришга интиладиган  ва шу 

билимларни мустақил равишда тўлдира оладиган ҳамда амалда қўллай оладиган қилиб 

тарбиялашдир. 

Ҳозирги фан ва техниканинг тараққиёти, геометрия фанини ўқитишда, 

ўқувчиларнииг гармоник тараққиётларини таъминлаш, яъни фан ва техника 

тараққиёти янгиликларни тўла тушуниб етмоқ учун зарур билимлар системасини 

бериш, уларнинг фазовий тасаввурларини кенгайтириш, мантиқий фикрлашга ўргатиш 

каби қатор вазифаларни қўяди. 

 Геометрия фанига бутун кишилик тараққиёти даврида бутун инсоният 

билимларининг умумий тараққиётига катта таъсир кўрсатувчи математик фанлардан 

бири сифатида қаралиб келинган. Мактаб геометрияси ҳам геометрия фанининг 

янгиликлари билан бойи6, такомиллашиб бормоқда. Аммо мактаб геометрияси ҳали 

ўқувчиларимизга ҳаётий кўникмаларини етарлича даражада ривожлантираяпти, деб 

бўлмайди. 

Адабиётлар шарҳи. Ўзбек методист олимлардан Б.С.Абдуллаева, С.Д.Базарова, 

Н.А.Муслимовлар ўқитувчиларнинг касбий компетентлигини ривожлантириш, 

М.Мирзаҳмедов, К.Насриддинов, С.Қаҳҳоров, М.Қурбонов, Д.Юнусова ва бошқалар 

томонидан математика ўқитиш методикаси муаммолари масалаларини  тадқиқ 

қилинган[1]. 

Мазкур соҳада қатор илмий ишлар амалга оширилаётган бўлса–да, ноевклид 

геометрия элементлари ёрдамида математика ўқитувчиларининг касбий методик 

компетентлигини ривожлантириш муаммосига боғишланган махсус илмий–тадқиқот 

ишлари амалга оширилмаган. 

А.И.К о л м о г о р о в  “Ҳозирги замон математикасида ўрганиладиган барча 

хилма–хил тузилишларни эгаллаб олиш учун бирон назариянинг, унга асос қилиб 

олинган дастлабки, аксиомаларнинг кўриниши ўзгаришига қараб рўёбга чиқадиган 

ривожланиш имкониятларини систематик равишда кўришга ёрдам берадигаи 

аксиоматик методни билиш зарур. Математиклар учунгина эмас, балки механиклар ва 

физиклар учун ҳам одат бўлиб қолган тадрижий равишда келгусини кўришга имкон 

берадиган ана шундай аксиоматик тадқиқотларга мисол Лобачевский яратган ноевклид 

геометрия бўлди”[2, 25–б], деб таъкидлайди. 

Академик П.С.Александровнинг эътирофича, яхши ўқитувчи ўқувчиларига Лоба-

чевский ва унинг геометрия фанидаги революцияси ҳақида гапириши мумкингина эмас, 

балки бу геометриянинг бошланғич тушунчаларини бериши ўқувчилар учун фойдали 

ва кизиқарлидир[3]. 

Таҳлил ва натижалар. Ҳозирги микродунё ва макродунё қонунлари очилаётган, 

нисбийлик назарияси, космология ҳамда математика фанининг янгидан–янги соҳалари 

очилаётган бир даврда мактабда фақат Евклид геометриясини ўқитиш билан чекланиб 

қолишни етарли ҳол, деб бўлмайди. 

Ўқувчиларни ноевклид геометриялар билан таништириш учун уларга ҳозирги 

замон геометриясининг аксиоматикаси ва геометрия фанининг дедуктив қурилиши 

ҳақида тушунча бериш зарур. Ушбу фан янгиликларидан ўқувчиларни ҳабардор қилиш 

эса, мактаб ўқитувчилари олдида турган долзарб ва кечиктириб бўлмайдиган 

вазифалардан бири ҳисобланади.  

Маълумки, ишлаб чиқаришга яқинлашиш мумкин қадар тез ва аниқлик билан 

ҳисоблаш жуда кўп соҳада, яъни инженер–техниклар учун ҳам, ҳарбий ишда ҳам, 

ўқитувчилар ва илмий ходимлар учун ҳам сувдек зарур бўлиб қолди. Бунинг устига шу 

нарса ҳам аниқландики, ўқувчиларнинг баъзи гурухлари фанларнинг бирига кўпроқ 

қизиқади ва шу фандан кенгроқ маълумот олишни истайди[4].  

“Геометрия” – фанининг Евклид томонидан ёзилган баёни шунчалар мукаммал 

бўлганки, у ҳозирга қадар ўз аҳамиятини сақлаб қолмоқда ва барча давлатлар таълим 

тизимида ўқитилиб келинмоқда. 

 Демак, геометрия фани тарихи Евклид давридан, яъни эрадан аввалги III асрдан 

бошланади[5]. Аммо, фаннинг кўплаб тушунчалари ундан олдин маълум бўлган. 

Масалан, таниқли олим Фалес эрадан аввалги VII асрда яшаган, унинг олган натижалари 

Фалес теоремаси шаклида дарсликларга кирган. Биз қўлланмада баъзи бир тарихий 

маълумотларни зарур бўлган ҳолларда келтирамиз. Аммо, геометрия фани тарихини 

ўрганиш жуда кенг қамровли илмий изланишлар натижалари билан танишишни талаб 

қилади. Шунингдек, бу соҳанинг ҳам ўзига хос муаммолари, тортишувга сабаб бўладиган 

ечимлари мавжуд. 

 Тадқиқотлар кўрсатмоқдаки, геометрия фани тарихи 2500 йилдан ортиқ тарихий 

жараённи ўз ичига олади. Бу йўналишнинг асосий қисмини Евклид геометрияси ташкил 

этади. Шунинг учун бўлса керак, “геометрия” – атамаси ва “Евклид геометрияси” – 

атамаси ўзаро тенг ҳуқуқли ишлатилади. Чунки, геометрия фани асосини Евклид 

томонидан “Негизлар” китобида киритилган V та постулот (аксиома) ташкил этади[6]. 

Бу постулотлардан V – си параллеллик ҳақидаги аксиома бўлиб, у 1865 – йилларгача ҳар 

қандай илм аҳли учун, тушуниш ва янгича ҳал қилинишини тадқиқ қилиш зарур бўлган 

муаммолардан бири бўлган. 

Евклиднинг V – постулоти қуйидагича:  

Берилган икки тўғри чизиқни учинчи тўғри чизиқ кесишидан ҳосил бўлган бир 

томонли бурчакларнинг йиғиндиси қайси томонда икки тўғри бурчак катталигидан 

кичик бўлса, тўғри чизиқлар шу томонда кесишади. 

Бу постулотни худди теорема шаклида, хатто аввалги тўртта постулотдан 

фойдаланиб, исбот қилиш мумкиндек кўринади. Шунинг учун ҳам, бу постулотни 

теорема шаклида исбот қилишга уринишлар Евклид давридаёқ бошланиб кетган. Ҳар 

бир аниқ фанни ўрганиш иштиёқида бўлган зиёлий учун, завқ билан ечишга уринишни 

талаб қиладиган муаммо сифатида маълум бўлган[4]. Бу V – постулот муаммосига 

бағишланган минглаб илмий изланишлар мавжуд. Аммо, изланишларнинг аксарият 

қисми бу постулотни ўрнига бошқа ва бу постулотга тенг ҳуқуқли постулотни қабул 

қилишга, ёки уни теорема сифатида исбот қилиш мумкин эмаслигини тан олиш билан 

якунланган.   

Қизиқарлилиги шундаки, ўрта осиёлик барча алломалар Беруний, Ал–Хоразмий, 

Тусий, Умар Хайём, Ибн–Сино ва бошқалар ҳам бу муаммо билан шуғулланган. Уларнинг 

изланишлари ҳақидаги манбалар мавжуд[1]. 

Биз юқорида V  – постулот муаммосини 1865–йилгача илм аҳли учун долзарб 

масала бўлган деб айтдик[7]. Чунки, шу даврга келиб, рус математиги Н.В. 

Лобачевскийнинг “Тасаввурдаги геометрия” – номли янгича геометрик изланишлари 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/3 (4) – 2024  

 

408 

ҳақидаги мақоласининг мазмун моҳияти, ўша давр математиклари томонидан янгича 

(яъни Евклиддан фарқли) геометрия сифатида тан олинган. Шу йилдан бошлаб, 1826 – 

йил Евклид геометриясидан бошқа геометрияларнинг пайдо бўлган даври, яъни 

Ноевклид геометриялар пайдо бўлган давр деб ҳисобланади. Чунки, Н.В. Лобачевский 

ўзининг бу геометрия ҳақидаги маърузасини 1826 – йил Қозон Федерал университетида 

қилган[8]. 

Хўш, Лобачевскийнинг Евклиддан фарқли қилган ишининг асосий мазмуни 

нимада? Бу саволга жавоб бериш учун, Евклиднинг V – постулоти ёки бешинчи 

аксиоманинг мазмун моҳиятини тушунишга ҳаракат қиламиз. 

Аввало, постулот, аксиома атамалари ҳақидаги мунозаралардан ҳоли бўлиш учун 

бу атамаларни бир хил тушунамиз. 

Аксиома бу исботи талаб этилмайдиган фикр деб қабул қиламиз. 

Ҳозирги даврда бешинчи аксиома: Берилган тўғри чизиққа бу тўғри чизиқда 

ётмаган нуқтадан битт ва фақат битта у билан кесишмайдиган (параллель) тўғри чизиқ 

ўтказиш мумкин. 

Аслида, бу бешинчи аксиома Евклиддан 200 йилларча кейин пайдо бўлган, унинг 

V – постулотига тенг кучли бўлган аксиома, унга Евклиднинг бешинчи аксиомаси ёки, 

параллеллик аксиомаси деб қараш одат тусига айланиб қолган, мунозара қилишга 

хожати йўқ тушунчага айланган[7]. 

Ҳозир мактабларимизда математикадан ташкил этиладган қўшимча ўқув 

машғулотларини ўқитишдан икки мақсад кўзда тутилади: 

1. Математикадан мавжуд дастур материалини чуқурлаштириш ва кенгайтириш; 

2. Мактаб математикасини математика фани билан яқинлаштирадиган, турмушда 

кўпроқ қўлланадиган ва математика фанининг кейинги ривожини акс эттирадиган 

айрим янги мавзуларни ўқитиш ва шу асосда бу бобларни кейинчалик дастурда акс 

эттириш. 

Янги дастурга ўтиш давридагидек, янги дастурга ўтилгач ҳам математикадан 

ташкил этиладган қўшимча ўқув машғулотларга эътибор пасаймайди, чунки фан 

тўхтовсиз ривожланиб борар экан, фаннинг янги ютуқларини мактаб дастурида акс 

эттириш, ўқувчиларимизнинг узлуксиз ривожланишларини ва хаётдан орқада 

қолдирмасликларини мактаб дастури олдига қўйилган энг асосий вазифалардан 

биридир. Шундай экан, геометрия фанини такомиллаштириш ҳамда мактабда 

ўқитиладиган Евклид геометириясидан бошқа яна қўшимча ўқув машғулотларларида 

ноевклид геометриялар элементларини ўргатиш учун мавзуларни танлаш ва бу курсни 

ўтиш методикасини ишлаб чиқиш мактаб математикасини замонавий математика 

билан яқинлаштирадиган асосий масалалардан биридир. 

Математика, физика ва астрономия фанларининг кейинги ютуқлари, нисбийлик 

назарияси, космология каби айрим янги фанларнинг вужудга келиши мактаб 

ўқувчиларини ноевклид геометриялар билан таништириш вазифасини қўяди. Бу 

курсни ўқитиш орқали ўқувчиларга мактаб геометрияси ва геометрия фани дедуктив 

қурилишининг туб моҳияти очиб берилади ҳамда ҳозирги кунда очилаётган макродунё 

ва микродунё сирларини тушуниб олишларига замин тайёрлайди[9]. 

Таълим ёш авлодга тўпланган ижтимоий тажриба бойлигини билиш ва амалий 

фаолиятларини ташкиллаштириш йўли билан жадал узатиш ва улар томонидан 

ўзлаштириш мақсадига қаратилган махсус ижтимоий фаолият сифатида қаралади. 

Таълим жараёни бу – ўқув масалаларининг мақсадли кетма–кет алмашинуви ва 

таълимнинг барча элементлари таълим олувчиларнинг ижтимоий тажриба мазмунини 

ўзлаштириш фаолияти натижасида уларнинг хусусиятларини шакллантиришга 

йўналтирилган ўзгаришидир. 

Таълим мазмуни деганда таълим олувчилар томонидан ўзлаштирилиши лозим 

бўлган педагогик ишловдан ўтган ижтимоий тажриба асослари тушунилади. 

Таълим мазмунининг назарий консепцияси олимлар томонидан умумий, 

ижтимоий таълим, касбий тайёргарлик ва шунга ўхшаш ташкил этувчилардан иборат 

яхлит дидактик тизим сифатида қаралади. 

Математика ўқитувчиларининг касбий фаолиятга методик тайёргарлик тизими 

умумий ўрта таълим масканларида математика ўқитиш соҳасидаги ижтимоий 

тажрибани жадал узатиш бўйича ўзига хос тизим сифатида намоён бўлади. 

Ўқитувчининг методик тайёргарлик тизимининг ривожланганлик даражаси тизим 

хусусиятларини ҳисобга олиш ҳамда таълим жараёнининг илмийлиги, самарадорлигига 

боғлиқ. 

Таълим–тарбия сифатини оширишнинг асосий омили ўқитувчи ва таълим 

олувчининг таълим жараёнидаги ва тадқиқот ишларидаги ўзаро муносабати, ўзаро 

алоқасидир. Ўқитувчи фақат ахборот узатувчи эмас, балки ташкилотчи, раҳбар, 

маслаҳатчи бўлиши, илмий методлар билан қуролланиб, таълим жараёни қонуниятлари 

ва механизмларини чуқур англаб, уни бошқариши лозим. 

Маълумки, инновацион ёндашув ўқитувчидан олган билим ва кўникмаларини 

амалиётга қўллашни эмас, балки уларни доимий такомиллаштиришни талаб этади. 

Мазкур талаб билан боғлиқликда ўз навбатида ўқитиш методларини танлаш тизими 

ҳам ўзгаради. Ўқитиш методларини танлаш ва амалаётга жорий этиш ўз навбатида 

таълим жараёнига қўйиладиган талабларга мувофиқ компетенцияларни 

такомиллаштиришдан иборат бўлади. 

Математика ўқитувчиларида касбий фаолиятга бўлган қизиқишларини 

орттириш, методик компетенцияларини шакллантириш учун таълим жараёнида 

амалий ва ностандарт характердаги масалалар, масалан, евклид геометриясига ўзига 

хос алтернативаси ноевклид геометриялардан фойдаланиш мақсадга мувофиқдир. 

Бундай масалаларни ечиш математика ўқитувчиларида анализ, умумлаштириш, 

дедукция ва индукция каби мантиқий мушоҳада юритиш фаолиятини, интуиция, 

эгилувчанлик ва мосланувчанлик каби фазилатларни ривожлантириб, математика 

ўқитувчиларини олинган натижалар устида танқидий фикрлашга ўргатади.  

Кўпинча амалий ва ностандарт характердаги масалаларнинг ечими ўқитувчидан 

мақсадга эришиш учун тиришқоқ бўлишни, яъни шахснинг иродалилик каби жуда 

аҳамиятли сифатларини таркиб топишига имкон беради ва ниҳоят, энг асосийси: 

бундай масалаларнинг ечилиши математика ўқитувчиларига натижага эришилганлик 

билан, шунингдек, ечим йўлининг гўзаллиги ва анъанавий эмаслиги билан боғлиқ 

бўлган катта эмоционал завқ берилиши катта аҳамиятга эга. 

Хулоса ва тавсиялар. Ноевклид геометрия элементлари ёрдамида математика 

ўқитувчиларининг касбий методик компетентлигини ривожлантириш технологиясини 

амалга ошириш қуйидаги шартларда асосан самарали кечиши таъмиланади: 

1. Дастлаб анъанавий Евклид геометриясига ўзига хос алтернатива сифатида 

пайдо бўлган ноевклид геометрия элементларини мақсадли ўрганиш бизга ўқитувчи 

касбий тадқиқотчилик каби муҳим компетенцияни ривожлантириш нуқтаи назаридан 

мактаб математик таълимининг ривожланиш имкониятларини табиий равишда 

кучайтиришга ёрдам беради. Ноодатий ассотсиатив кўникмаларни тезда янгилаш, 

янгиликка интилиш, объектни янги “муқобил” нуқтаи назардан кўриш, бир одатий 

ҳаракатдан иккинчисига мослашувчан ўтиш, топшириқ талабларига мувофиқ ўз билим 

фондини осонгина қайта қуриш қобилияти, атипик махсус ҳолатларга ўтказиш ва 

қўллашнинг кенг доирасига эга бўлган умумлаштирилган ҳаракат усулларини 

шакллантириш имконини беради.  

2. Ноевклид геометрия элементлари ёрдамида математика ўқитувчиларининг 

касбий методик компетентлигини ривожлантириш омиллари, шакллари ва методлари 

имконияти ва самарадорлиги қуйидаги тамойиллар тизими билан белгиланади: 

муқобиллик, корреляция, адекват назорат, мотивацион шартлилик, ўрганишнинг 

очиқлиги ва ривожланиш контексти. Ушбу тамойиллар тадқиқот мавзумизнинг  

таркибий ва мантиқий моделига асосланади.   

3. Тадқиқот ишида  келтирилган ноевклид геометрияси масалалари билан ишлаш 

усули анъанавий ёндашувга нисбатан маълум бир ўзига хос хусусиятга эга бўлиб, 

математика ўқитувчиларининг касбий фаолиятда муайян муаммонинг ечимини излаш 

жараёнида топилган фактлар ва қонуниятларни унинг “Евклид аналоги”ни кўриб 

чиқишда олинган тегишли фактлар билан доимий қиёслаш ва қарама–қарши қўйиш 

каби методик компетентлигини ривожлантиришга бевосита ва билвосита  имкон  

қолдиради.  

4. Ноевклид геометрия элементлари ёрдамида математика ўқитувчиларининг 

касбий методик тайёргарлиги асосида  ихтисослашган ва танлов синфларда бу ўқув 

курсини ўқитиш мактаб ўқувчиларининг тафаккурининг мослашувчанлиги ва 

умумийлигини ривожлантириш нуқтаи назаридан муҳим потенциални ўз ичига олади, 

бу уларни тўғридан–тўғри ҳиссий идрок чегарасидан ташқарига чиқариб, муқобиллик 

ғоясини киритади. Геометрия ўқитишга, яъни ўқувчини у ёки бу геометрик фактлар ва 

нақшлар бўйича турли нуқтаи назарлар билан таништиришга имкон беради, уни ўз 

таълим изланиш йўналишини эркин танлаш ҳуқуқидан фойдаланишга ўргатади. 

